КОМИ РЕСПУБЛИКАСА ПРАВИТЕЛЬСТВОЛÖН
ШУÖМ


Техника боксянь диагностируйтан средствоясöн 

автомототранспортнöй средствояс техника боксянь 

прöверитöм йылысь

«Россия Федерациялöн пытшкöсса делöяс министерстволöн Туйын лючки ветлöм кузя государственнöй инспекцияын пасйöм транспорт средствояс техника боксянь государствосянь видлалан пöрадок йылысь» Россия Федерацияса Правительстволöн 1998 во июль 31 лунся 880 №-а шуöм серти, медым бурджыка нуöдны автомототранспортнöй средствояс бöрся техника боксянь государствосянь контроль, могмöдны туйын лючки ветлöдлöм да бурмöдны экологическöй олöм Коми Республика мутасын, Коми Республикаса Правительство шуис:

1. Индыны 2004 вося октябр 1 лунсянь Коми Республика мутасын  техника боксянь диагностируйтан средствоясöн транспортнöй средствояс техника боксянь государствосянь видлалан кадколастъяс:

2004 вося октябр 1 лунсянь – ветлысь-мунысьясöс новлöдлöм вылö транспортнöй средствояс (ветлысь-мунысьясöс коммерческöй подув вылын новлöдлöм вылö автобусъяс, легкöвöй автомашинаяс; юридическöй кывкутысьясöн киын кутан легкöвöй автомашинаяс, йöзöс пыр новлöдлöм вылö лöсьöдöм грузöвöй автомашинаяс), специальнöй  да торъя могъяслы колана транспортнöй средствояс да на дорö ыджыд, сьöкыд да öпаснöй груз новлöдлöм вылö прицепъяс;

2005 вося февраль 1 лунсянь – грузöвöй транспортнöй средствояс да на дорö прицепъяс, а сiдзжö татшöм транспортнöй средствояс да прицепъяс подув вылын вöчöм торъя могъяслы колана да специализируйтöм транспортнöй средствояс;

2005 вося июнь 1 лунсянь -  мукöд транспортнöй средство.

Техника боксянь диагностируйтан средствоясöн техника боксянь государствосянь видлалöм дырйи Коми Республикалöн пытшкöсса делöяс министерстволы вöзйыны кутчысьны Россия Федерациялöн пытшкöсса делöяс министерстволöн Туйын лючки ветлöм кузя государственнöй инспекцияöн автомототранспортнöй средствояс да на дорö прицепъяс техника боксянь государствосянь видлалöм йылысь положениеö, мый вынсьöдöма Россия Федерацияса Правительстволöн 1998 во июль 31 лунся 880 №-а шуöмöн.

2. Вöзйыны Коми Республикалöн пытшкöсса делöяс министерстволы Коми Республикаса промышленносьт министерствокöд öтув:

примитны Коми Республика мутасын автомототранспортнöй средствояс техника боксянь государствосянь видлалöм дырйи быдлаын, вочасöн техника диагностируйтан средствояс пыртöм кузя мераяс. Корны колана ногöн участвуйтны конкурс подув вылын юридическöй кывкутысьясöс да асшöр уджалысьясöс транспортнöй средствояс техника боксянь прöверитöмын техника боксянь государствосянь видлалöм дырйи техника диагностируйтан средствоясöн вöдитчöмöн;

2004 вося октябр 1 лунöдз колана ногöн сетны Коми Республикаса Юралысьлы вöзйöмъяс, медым вынсьöдны техника боксянь государствосянь видлалöм дырйи техника диагностируйтан средствоясöн вöдитчöмöн транспортнöй средствояс техника боксянь прöверитöмын участвуйтöм вылö юридическöй кывкутысьяс да асшöр уджалысьяс костын конкурс нуöдöм кузя конкурснöй комиссияö пырысьясöс.

3. Коми Республикаса региональнöй энергетическöй комиссиялы – Тариф комитетлы 2004 вося октябр 1 лунöдз законодательство серти колана ногöн лöсьöдны да вынсьöдны техника боксянь государствосянь видлалöмысь, сы лыдын техника диагностируйтан средствоясöн, мынтан дон.

4. Коми Республикаса удж да йöзлы отсöг сетан министерстволы законодательство серти колана ногöн лöсьöдны да вынсьöдны:

торъя категория гражданалы да юридическöй кывкутысьяслы техника диагностируйтан средствоясöн транспортнöй средствояс техника боксянь государствосянь видлалöмысь кокньöд серти мынтан дон;

транспортнöй средствояс техника боксянь видлалöмысь 1 морта-часысь удж дон.

5. Тайö шуöм олöмö пöртöм бöрся видзöдны Коми Республикаса Юралысьöс медводдза вежысь П.А. Ордалы.

Коми Республикаса Юралысь                                                 В.А. Торлопов

Сыктывкар

2004 вося сентябр 24 лун

159 №

Вудж. Ануфриева, 3 349 пас

